
	02/12.2/43939-2024

	տարածքային զարգացման և շրջակա միջավայրի հարցերի վարչություն
	

	1. Նախագծի 4-րդ հոդվածի ՝
· 1-ին մասով ՀՀ ջրային օրենսգրքի (այսուհետ՝ Օրենսգիրք) 33.1-ին հոդվածի 2-րդ մասում առաջարկվող փոփոխության արդյունքում՝ ջրօգտագործման թույլտվության վերանայման վերաբերյալ ծանուցում ստանալուց հետո, այն Ջրային ռեսուրսների կառավարման և պահպանության մարմին ներկայացնելու համար նախատեսված 15 օր ժամկետը հանելու դրույթը լրացուցիչ պարզաբանման կարիք ունի: 
Նույն դիտարկումը վերաբերվում է  նաև Նախագծի 4-րդ հոդվածի 3-րդ մասով Օրենսգրքի 33.1-ին հոդվածի 5-րդ մասում նախատեսված փոփոխությանը՝ հաշվի առնելով, որ վերոնշյալ ժամկետը հանելու դեպքում հասկանալի չէ, թե վերանայման վերաբերյալ ծանուցումը ստանալուց հետո ջրօգտագործման թույլտվությունը ե՞րբ պետք է ներկայացվի Ջրային ռեսուրսների կառավարման և պահպանության մարմին և ի՞նչ երաշխիք կա, որ այն ընդհանրապես կներկայացվի վերանայման:
· 2-րդ մասով առաջարկվում է Օրենսգրքի 33.1-ին հոդվածի 3-րդ մասից հանել «դրանք ներկայացնելուց հետո՝» բառերը, ինչի արդյունքում՝ Ջրային ռեսուրսների կառավարման և պահպանության մարմինը վերանայման տրված ջրօգտագործման թուլտվությունները վերանայելու է 50 աշխատանքային օրվա ընթացքում: 
Այս պարագայում լրացուցիչ հստակեցման կարիք ունի՝ թե ո՞ր պահից է սկսվելու վերանայման գործընթացի հաշվարկը:
	1. Ընդունվել է
· Համաձայն 20.03.24 ՀՕ-129-Ն օրենքի փոփոխությունների՝ ջրօգտագործման թույլտվության (այսուհետ՝ ՋԹ) վավերապայմաններից հանվել է ջրօգտագործողի կողմից թույլտվությունը ստորագրելու պահանջը։ Հետևաբար, ջրային օրենսգրքի 33.1-րդ հոդվածի համաձայն Ջրային ռեսուրսների կառավարման և պահպանության մարմնի կողմից ՋԹ-երը իր նախաձեռնությամբ վերանայելու դեպքերում վերանում է ՋԹ-ն ջրօգտագործողի կողմից Ջրային ռեսուրսների կառավարման և պահպանության մարմին ներկայացնելու, հետևաբար նաև՝ դրա համար նախատեսված ժամկետ սահմանելու անհրաժեշտությունը։


· Ընդունվել է

	2. Նախագծի 7-րդ հոդվածի 2-րդ մասի համաձայն՝ գետի հունի մաքրման կարգը ընդունվում է օրենքն ուժի մեջ մտնելուց հետո՝ մեկ տարվա ընթացքում։ 
Լրացուցիչ պարզաբանման կարիք ունի վերոնշյալ կարգի ընդունման համար 1 տարի ժամկետ սահմանելու հարցը՝ հաշվի առնելով ՀՀ կառավարության 15.08.2024թ-ի 33-րդ նիստի արձանագրության N ԱՔ/49-2024 քաղվածքի 2-րդ կետի 3-րդ ենթակետի հանձնարարականը, ինչպես նաև Շրջակա միջավայրի նախարարի 28.08.2024թ-ի N 1/14.2/9552 գրությամբ ՏԿԵՆ ներկայացված տեղեկատվությունը, համաձայն որի՝ Շրջակա միջավայրի նախարարության նախաձեռնությամբ արդեն իսկ մշակվել է «Գետերի հուների մաքրման իրականացման կարգ», որի համար իրավական հիմք ապահովելուց հետո, այն պետք է սահմանված կարգով դրվի շրջանառության մեջ։
	2. Ընդունվել է

	իրավաբանական վարչություն
	

	1. Նախագծի 3-րդ հոդվածով նախատեսվում է Օրենսգրքի 32-րդ հոդվածում ավելացնել նոր լիազորող նորմ, համաձայն որի՝ գետի հունի մաքրման կարգը սահմանում է Կառավարությունը, սակայն վերոնշյալ դրույթը խնդրահարույց է իրավական որոշակիության սկզբունքի տեսանկյունից, քանի որ գետի հունի մաքրման էության բովանդակությունը օրենսդրական մակարդակում չի բացահայտվում: 
Բացի այդ, նախատեսվում է  վերոգրյալ լրացումը կատարել Օրենսգրքի 32-րդ հոդվածում, մինչդեռ առաջարկվող դրույթը վերաբերելի չէ 32-րդ հոդվածին, հետևաբար՝ այդ հոդվածի շրջանակներում նման կարգավորում չի կարող նախատեսվել:
	1. Չի ընդունվել
Ջրային օրենսդրությամբ գետի հունի մաքրման աշխատանքների իրականացումը չպետք է առաջացնի ջրային հոսքի խոչընդոտում կամ շեղում, ինչպես նաև ջրային ռեսուրսի հատակների, ափերի, հոսքի կամ հատկությունների փոփոխում, քանի որ համաձայն Ջրային օրենսգրքի 1-ին հոդվածի՝  «ջրային ռեսուրսից ջուր վերցնելը, այդ թվում՝ ստորերկրյա քաղցրահամ ջուր արդյունահանելը  կամ այլ եղանակով նվազեցնելը, ջրի կուտակումը, ջրային հոսքի խոչընդոտումը կամ շեղումը, ջրային ռեսուրսի աղտոտումը, ջրային ռեսուրսի մեջ կեղտաջրերի արտանետումը, վնասակար նյութերի կուտակումն այնպիսի եղանակով, որը կարող է վնասակար ազդեցություն ունենալ  ջրային ռեսուրսի վրա, ինչպես նաև ջրային ռեսուրսի հատակների, ափերի, հոսքի կամ հատկությունների փոփոխումը  համարվում է ջրօգտագործում», իսկ համաձայն 21-րդ հոդվածի՝ «Ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն»։ Համաձայն 32-րդ հոդվածի 4-րդ մասի 3-րդ կետի՝ ջրօգտագործման թույլտվությունն իրավունք չի վերապահում փոփոխել, ձևափոխել կամ այլ կերպ օգտագործել ջրային ռեսուրսի հունը կամ ափերը, եթե դա չի սահմանվում որպես ջրօգտագործման թույլտվության առանձին պայման: Ջրային ռեսուրսի հունը կամ ափերը փոփոխելու, ձևափոխելու կամ այլ կերպ օգտագործելու իրավունքը պետք է համապատասխանի օրենքով սահմանված պահանջներին: 
Այսինքն՝ ճիշտ է, 32-րդ հոդվածը վերաբերում է ջրօգտագործման թույլտվությանը, սակայն անմիջական առնչություն ունի ջրային ռեսուրսի հունի և հունի հետ կատարվող գործողությունների հետ, ուստի լիազորող նորմի սահմանումը սույն հոդվածում առավել նպատակահարմար է։ 
Գետի հունի մաքրման գործընթացի հետ կապված կարգավորումները, քայլերի հաջորդականությունը և բովանդակությունը սահմանվեու է կարգով, իսկ Նախագծով նախատեսվել է կարգի մշակման համար լիազորող նորմ՝ հաշվի առնելով ՀՀ կառավարության 15.08.2024թ-ի 33-րդ նիստի արձանագրության N ԱՔ/49-2024 քաղվածքի 2-րդ կետի 3-րդ ենթակետի հանձնարարականը։

	2. Նախագծի 4-րդ հոդվածով առաջարկվում է Օրենսգրքի 33.1 հոդվածի 2-րդ մասից ժամկետի վերաբերյալ կարգավորումը հանել, ինչը, գտնում ենք, պարզաբանված չէ՝ նկատի ունենալով, որ ժամկետի վերաբերյալ կարգավորումը գործնականում որոշակիություն է ապահովում: Միևնույն ժամանակ, նախագծի 1-ին, 2-րդ, 4-րդ հոդվածներով նախատեսվում է փոփոխություններ կատարել Օրենսգրքում, սակայն նախագծի հիմնավորման մեջ այդ փոփոխությունների հիմնավորվածությանը անդրադարձ չի կատարվել:
	2.  Համաձայն 20.03.24 ՀՕ-129-Ն օրենքի փոփոխությունների՝ ջրօգտագործման թույլտվության (այսուհետ՝ ՋԹ) վավերապայմաններից հանվել է ջրօգտագործողի կողմից թույլտվությունը ստորագրելու պահանջը։ Իսկ Ջրային օրենսգրքի 33.1-րդ հոդվածի համաձայն Ջրային ռեսուրսների կառավարման և պահպանության մարմինը ՋԹ-երը վերանայում է իր նախաձեռնությամբ, ուստի ՋԹ-ն վերանայման ներկայացնելու անհրաժեշտությունը բացակայում է, հետևաբար նաև դրա համար նախատեսված ժամկետը։



